
Parzenter – Centre paroissial 
61A, route d’Arlon, L-7415 BROUCH 

☎ 20 80 02 60  aischdall-helpert@cathol.lu 
 

Permanence: freides vu 14 bis 17 Auer  
 

Bürostonnen: Per Telefon ass de Büro d’ganz Woch iwwer ze erreechen. 
(oder am beschten iwwer Email oder op Rendez-Vous) 

 
 

Abbé Joël Santer, Paschtouer ☎ 26610403       joel.santer@cathol.lu 

Abbé Jos Halsdorf, Diakon ☎ 20800260   jos.halsdorf@cathol.lu 

Abbé Patrick Schmit, Diakon ☎ 621413834   patrick.schmit@cathol.lu 
 

Telefon am Noutfall: ☎ 621966429  
z.B. bei engem Stierwfall, baussent de Bürostonnen. 

 

Redaktiounsschluss fir de nächste Parbréif:  
13. Mäerz 2026 um 12 Auer! 

   

De Parbréif 1/26 gët an enger Oploo vun 700 Stéck gedréckt  
(verwendetes Papier aus nachhaltiger Forstwirtschaft)  

 

De nächste Parbréif N° 2/26 geet vum 30. Mäerz bis den 24. Mee 2026 
 

  

Impressum:   
Par „Äischdall-Helpert St-Willibrord“  

61A, route d’Arlon, L-7415 BROUCH 
 

https://cathol.lu/aischdall-helpert  

 Pastoralekipp  

  Equipe pastorale 

Par Äischdall-Helpert St-Willibrord 

 

Sech besënnen – nei ufänken 
Gedanken zur Faaschtenzäit 2025 

D’Faaschtenzäit kënnt all Joers op eis zou – a gläichzäiteg ass si all 

Kéier nei. Si kënnt an e Liewen, dat sech verännert huet, an eng Welt, déi 

net méi déi selwecht ass wéi viru fënnef oder zéng Joer. Vill vun eis droen 

méi Froen a sech wéi fréier. Vill si midd ginn – net nëmme kierperlech, mee 

virun allem bannenan. An do, genee do, setzt d’Faaschtenzäit un. 

„Sech besënnen – nei ufänken“: Dat kléngt einfach, bal vertraut. A 

gläichzäiteg ass et eng grouss Erausfuerderung. Well sech besënnen heescht 

net, e bëssen nozedenken oder sech ee kuerze Virsaz virzehuelen. Sech 

besënnen heescht: stoen ze bleiwen. Net weiderlafen. Net direkt reagéieren. 

Net alles zoudrécken, wat onroueg mécht. Mee no bannen ze lauschteren: 

Wat lieft eigentlech a mir? Wat dréit mech? Wat blockéiert mech? A wou 

hu sech Saachen ageschlach, déi mech vu mir selwer, vun anere Mënschen 

– a vläicht och vum Härgott – ewechbruecht hunn? 

Mir liewe meeschtens no baussen. Den Alldag verlaangt eis vill of: 

Famill, Aarbecht, Verantwortung, Tempo, Erwaardungen. An dat ass net 

schlecht. Mee et gëtt geféierlech, wa mir eis selwer dobäi verléieren. Wann 

d’Häerz ëmmer méi roueg gëtt, net well et Fridden huet, mee well et net méi 

gehéiert gëtt. D’Faaschtenzäit ass eng Zäit, an där den Härgott eis net nach 

méi Aufgaben opdroë wëll, mee eis eng Paus schenkt. Eng Paus, an där mir 

erëm a Kontakt komme kënnen – mat eisem eegene Liewen. 

D’Bibel kann eis an dëser Zäit e Begleeder sinn. Net als Buch mat 

fäerdege Rezepter, mee als Spigel. Vill biblesch Texter erzielen net vu 

perfekte Mënschen, mee vu Mënschen, déi gesicht hunn, gefall sinn, erëm 

opgestane sinn. Vu Leit, déi fortgelaf – an erëm heemkomm sinn. Wa mir 

d’Bibel an der Faaschtenzäit opschloen, da geet et net dorëms, vill ze liesen, 

mee éierlech ze liesen. E Saz kann duergoen. Eng Fro. Eng Geschicht, an 

där ech mech erëm erkennen. Den Härgott schwätzt oft net haart, mee déif. 

„Nei ufänken“ – dat ass e grousst Wuert. Fir vill kléngt et bal 

onméiglech. Zevill ass geschitt. Zevill huet sech festgefuer. Zevill ass 

zerbrach. A grad do ass d’Evangelium realistesch a tréischtend gläichzäiteg: 

Den Härgott erwaart net, datt mir eis selwer nei erfannen. Hie bitt eis un, nei 

unzefänken – mat deem, wat do ass. Mat eiser Geschicht. Mat eise Wonnen. 

Mat eiser Schold. Net trotzdeem, mee genee domadder. 

D’Sakrament vun der Beicht ka fir vill Mënschen eng vergiesse 

Schatzkëscht sinn. Fir e puer ass et mat schlechten Erënnerungen verbonnen, 

mat Angscht oder Onversteesdemech. Awer a sengem Kär ass dës kostbart 

Sakrament näischt anescht wéi eng Plaz vun der Wourecht an der 

Barmhäerzegkeet. Eng Plaz, wou ech näischt schéi riichte muss. Wou ech 

soe kann, wat net gutt gelaf ass. Wou ech meng Laascht net eleng droe muss. 

A wou ech héiere kann: Du bass méi wéi deng Feeler. Du däerfs nei ufänken. 

D’Faaschtenzäit dréit keen Zwang an sech. Si ass eng Invitatioun. 

Eng Hand, déi sech ausstreckt. Et muss net alles gläichzäiteg geschéien. 

Vläicht fänkt et ganz kleng un: mat engem Moment vu Rou, mat enger 

bewosster Entscheedung, mat engem Gebied, dat méi éierlech ass wéi 

fromm. Vläicht mat engem Gespréich, dat laang opgeschuppst gouf. Oder 

mat deem Courage, sech selwer net méi aus dem Wee ze goen. 

Wann dës Faaschtenzäit eppes an eis beweegt – e Gedanken, eng 

Fro, eng kleng Sehnsucht no Méi – dann huet si hieren Zweck erfëllt. Den 

Härgott ass net op der Sich no perfekte Chrëschten. Hien ass op der Sich no 

oppene Häerzer. No Mënschen, déi prett sinn, sech nei ze besënnen – an 

domat de Raum opmaachen, fir wierklech nei unzefänken. Dës Wochen 

sollen eis d’Liewen nët schwéier maachen, mee méi éierlech. Nët méi enk, 

mee méi déif. An denHärgott soll äis do begéinen, wou mir wierklech stinn. 

Ech wënschen Iech vu ganzem Häerz eng schéin a besënnlech 
Faaschtenzäit, mam Härgott sengem Seegen. 
 
       Abbé Joël Santer 
                                                                                                     Paschtouer 

Gottesdéngschtuerdnung 
fir d’Wochen vum 16. Februar bis den 29. Mäerz 2026 

 

 

Méindeg, 16.02.26 

18:30 Sëll: Mass als 1. Joermass fir Alphonse Welfring a Mass fir  

          Margréit Welfring-Bernardy. 

 
Haut feiert eisen Diakon Jos Halsdorf säin 80. Gebuertsdag, 

 fir dee mir him ganz häerzlech gratuléieren.  
Happy Birthday! 

 

Dënschdeg, 17.02.26         (Hll. 7 Grënner vum Servitenuerden, + 13./14. Jht) 

09:00 Bruch: Laudes a Mass als Joermass fir Jean-Claude Santer. 

 
Mam Äschermëttwoch gëtt d’Zäit „am Joreskrees“ ënnerbrach bis 
Päischtméindeg. Mam Äschermëttwoch geet d’Faaschtenzäit un, déi bis zum 
Ufank vun der Gréngendonneschdegmass dauert. Mat der Mass vu 
Gréngendonneschdeg bis Ouschtersonndeg nach mat dauert den „Triduum 
paschalis“, déi dräi éischterlech Deeg vum Leiden, vum Stierwen a vun der 
Opersteeung vu Christus. A mat der Feier vun der Ouschternuecht triede mer 
an d’Ouschterzäit eran, déi bis Päischt-sonndeg inklusiv dauert. 

 

 

 

 

 

Foto: Christophe Hubert / intranet.cathol.lu 

Par Äischdall-Helpert St-Willibrord 

 
 

Mëttwoch, 18.02.26     Ufank vun der éischterlecher Bousszäit (Faaschtenzäit) 

          Äschermëttwoch 
                    Faascht- an Abstienzdag 
19:00 Bruch: Gemeinschaftsmass zum Ufank vun der Faaschtenzäit –  

           mat Ausdeelen vum Äschekräiz – als Joermass fir Aloyse Liefgen. 

           Uschléissend gëtt am Parzenter fir jiddereen eng Faaschtenzopp zer- 

           véiert, zu däer de Pastoralrot häerzlech invitéiert. Et wäert eng Këscht  

           do stoën fir den Ënnerhalt vun eisem Parzenter. 

 

Donneschdeg, 19.02.26 

10:30 Biissen/Seniorenresidenz „am Park“: Mass fir Nic Hahn. 

 

Freideg, 20.02.26 

09:00 Bruch: Laudes a Mass fir d’Verstuerwen vun der Famill Santer- 

          Liefgen a fir Abbé Paul Emeringer. 

          Uschléissend: eucharistesch Ubiedung (bis 10:00 Auer). 
 

Virun 348 Joer, den 20. Februar 1678, gouf d’Maria, d’Tréischterin am Leed, 
zur Patréinesch vum Herzogtum Lëtzebuerg erwielt. 

 

Samschdeg, 21.02.26   (Hl. Péitrus Damiani, + 1072) 

16:30 Bruch: Beichtgeleeënheet / Confessions (bis 17:00 Auer). 

1. Sonndeg an der Faaschtenzäit A 
„Invocabit“ – (Buergsonndeg) 

 

Samschdeg, 21.02.26 

18:00 Biissen: Virowendmass op Meenung (M89) (reportéiert vum  

          22.12.25). 
 

Sonndeg, 22.02.26 

09:00 Habscht: Gemeinschaftsmass fir Jean an Anna Scholer-Pütz a fir  

          Erny Scholer. 

10:30 Béiwen/Lëtschert: Wuertgottesdéngscht – mat Seenen vun de Kënn- 

            baken - zur Éier vum hellege Välten. 

10:30 Bruch: Houmass op Meenung fir d’Par / 6. Wochemass fir Danielle  

          Schmit-Faber / fir Fränz Kohl a fir d’Verstuerwen vun der Famill  

          Kohl-Bausch. 

17:00 Téinten: Eucharistsch Ubiedung (bis 18:00 Auer). 

Kollekt fir eis Kierchen a fir eis Par! 
 

 

 

 

 

 

 

 

 

 

 

 

 

 
Foto: Christophe Hubert / intranet.cathol.lu 

Méindeg, 23.02.26   Hl. Celsus vun Tréier 
    Niewepatréiner vun der Parkierch vu Bruch 

Kee Gottesdéngscht an eiser Par! 

 

Dënschdeg, 24.02.26      Fest vum hellegen Apostel Matthias 

             Haaptpatréiner vun der Parkierch vu Bruch 
                                                   Niewepatréiner vun der Kierch vun Äischen 

Kee Gottesdéngscht an eiser Par! 

 

Mëttwoch, 25.02.26    (Hl. Walburga, + 779) 

Kee Gottesdéngscht an eiser Par! 

 

Donneschdeg, 26.02.26 

10:30 Biissen/Seniorenresidenz „Am Park“: Wuertgottesdéngscht. 

18:00 Habscht: Rousekranzgebiet fir d’Erneierung vun eiser Par. 

 

Freideg 27.02.26  (Hl. Gregor vun Narek, + ëm 1003) 

Kee Gottesdéngscht an eiser Par! 

 

Samschdeg, 28.02.26 

09:00 Bruch/Parzenter: Éischtkommiounskatechees (CATE-Ko) (bis  

           12:00 Auer). 

14:30 Bruch/Parzenter: Klengkannerkateches (CATE-Bambini) (bis 16:00  

          Auer) 

14:30 Bruch/Parzenter: Kannerkatechees (CATE-1) (bis 16:00 Auer). 

16:30 Bruch: Beichtgeleeënheet / Confessions (bis 17:00 Auer). 

    
Dës Woch si vu méindes bis freides keng Massen, 

well den Här Paschtouer mam Priesterrot an der alljährlecher Retraite 
zu Kevelaer ass. 

 
De Parbüro ass d’ganz Woch erduerch awer besaat. 

2. Sonndeg an der Faaschtenzäit A 
„Reminiscere“ – (Bounesonndeg) 

Äussert Niewepatronatsfest vun der Kierch vun Äischen (kleng Kiermes) 
 

Samschdeg, 28.02.26 

18:00 Biissen: Virowendmass fir Maria Hoffmann a Famill. 

 

Sonndeg, 01.03.26   Hl. Albinus, + ëm 554 
             Niewepatréiner vun der Parkierch vu Bruch 

09:00 Äischen: Gemeinschaftsmass zur Éier vum hellege Matthias, als  

          6. Wochemass fir Mil an Yvette Grethen-Bettendorff / Stëftung fir  

          d’Verstuerwen vun der Famill Reding-Goerend. 

10:30 Bruch: Houmass zur Éier vum hellege Matthias, op Meenung fir  

          d’Par / 6. Wochemass fir Jean-Paul Baus. 

11:45 Bruch: Kanner- a Familljemass fir Abbé Pierre Reuter. 

17:00 Téinten: Eucharistsch Ubiedung (bis 18:00 Auer). 

Kollekt fir déi sozial Wierker vun eiser Äerzdiözees! 
 

 

 
Bild: Martin Manigatterer / pfarrbriefservice.de 



Par Äischdall-Helpert St-Willibrord 

 

Méindeg, 02.03.26 

09:00 Téinten: Mass op Meenung (M102) (ausgefall den 09.01.26). 

16:30 Bruch: Bëschofsmass am Kader vun der Pastoralvisitt vum Här  

          Äerzbëschof am Dekanat „Zentrum“. 

 

Dënschdeg, 03.03.26 

09:00 Bruch: Laudes a Mass fir Abbé Maurice Blanche. 

 

Mëttwoch, 04.03.26 

Kee Gottesdéngscht an eiser Par! 

 

Donneschdeg, 05.03.26 

09:00 Lëtzebuerg/Centre Jean XXIII: Bëschofsmass fir de Priesterrot. 

10:30 Biissen/Seniorenresidenz „Am Park“: Kräizweegebiet. 

18:30 Bëschdref: Mass op Meenung (M125). 

 

 

Freideg, 06.03.26  (Hl. Fridolin vu Säckingen, + 6. Jht) 

   Éischte Freideg am Mount (Häerz-Jesu-Freideg) 

09:00 Bruch: Laudes a Mass zur Éier vum allerhellegsten  

          Häerz Jesu, als Stëftung fir d’Verstuerwen vun der  

          Famill Feidt. 

          Uschléissend: eucharistesch Ubiedung (bis 10:00 Auer). 

 

Samschdeg, 07.03.26 

10:00 Bruch: Jugendmass op Meenung (M126). 

          Uschléissend am Parzenter: Témoignagen vu jonke Chrëschten u  

           jonk Leit & Workshops (bis 16:00 Auer). Häerzlech Invitatioun un  

           all Jugendlecher aus der CATE-4 an un eis Firmlingen an un hier  

           Elteren. Selbstverständlech däerf jiddfer Interesséierte kommen. 

11:30 Bruch: Daffeier fir Leandro Lucarelli. 

16:30 Bruch: Beichtgeleeënheet / Confessions (bis 17:00 Auer). 

 

http://www.google.lu/url?sa=i&rct=j&q=&esrc=s&source=images&cd=&cad=rja&uact=8&ved=2ahUKEwjX1Mfd0YbfAhWHAsAKHXRJCOAQjRx6BAgBEAU&url=http://herz-jesu-bulletin.blogspot.com/2011/08/die-symbole-im-herz-jesu-bild-und-ihre.html&psig=AOvVaw2YjvKAekorVkjPg9dMIT2Y&ust=1544028817811316

3. Sonndeg an der Faaschtenzäit A 
„Oculi“ – (Krounesonndeg) 

 

Samschdeg, 07.03.26 

18:00 Biissen: Virowendmass als 20. Joermass fir Carlo Hommel / Joer- 

          mass fir Jean Klos. 
 

Sonndeg, 08.03.26 

09:00 Habscht: Gemeinschaftsmass als Stëftung fir Wohltäter (Si). 

10:30 Bruch: Houmass op Meenung fir d’Par / fir déi liewend a ver- 

          stuerwe Memberen vun der “Chorale Ste-Cécile” vu Bëschdref. 

11:45 Bruch: Kanner a Familljemass op Meenung (M127). 

17:00 Téinten: Eucharistesch Ubiedung (bis 18:00 Auer). 

Kollekt fir eis Kierchen a fir eis Par! 

Méindeg, 09.03.26  (Hl. Bruno vu Querfurt, + 1008/1009 & 

                                                            Hl. Franziska vu Roum, + 1440) 

09:00 Téinten: Mass op Meenung (M128), 

18:30 Bruch/Parzenter: Dafvirbereedungsowend.  

 

Dënschdeg, 10.03.26 

09:00 Bruch: Laudes a Mass op Meenung (M129). 

 

Mëttwoch, 11.03.26 

Kee Gottesdéngscht an eiser Par! 

 

Donneschdeg, 12.03.26 

10:30 Biissen/Seniorenresidenz „Am Park“: Mass als Stëftung fir d’Ver- 

          tuerwen vun der Famill Winandy-Boden. 

18:00 Habscht: Rousekranzgebiet fir d’Erneierung vun eiser Par. 

 

Freideg, 13.03.26 

09:00 Bruch: Laudes a Mass op Meenung (TH). 

          Uschléissend: eucharistesch Ubiedung (bis 10:00 Auer). 

 

Samschdeg, 14.03.26   (Hl. Mathilde, + 968) 

14:30 Bruch/Parzenter: Klengkannerkatechees (CATE-Bambini) (bis  

          16:00 Auer) 

14:30 Bruch/Parzenter: Jugendkatechees (CATE-4) (bis 16:00 Auer). 

16:30 Bruch: Beichtgeleeënheet / Confessions (bis 17:00 Auer). 

 

 

 

 

 

 

 
Foto: Markus Weinländer / pfarrbriefservice.de 

4. Sonndeg an der Faaschtenzäit A 
„Laetare“ – (Halleffaaschten – Bratzelsonndeg) 

 

Samschdeg, 14.03.26 

18:00 Biissen: Virowendmass op Meenung (M1). 

 

Sonndeg, 15.03.26 

09:00 Habscht: Gemeinschaftsmass op Meenung (M2). 

10:30 Bruch: Houmass op Meenung fir d’Par / fir déi Liewend a Ver- 

          stuerwen vun der Famill Ries-Kremer. 

11:45 Bruch: Kanner- a Familljemass op Meenung (M3). 

17:00 Téinten: Eucharistesch Ubiedung (bis 17:00 Auer). 

Kollekt fir eis Kierchen a fir eis Par! 

 

 

 
Bild: Sylvio Krüger / pfarrbriefservice.de 



Par Äischdall-Helpert St-Willibrord 

 

Méindeg, 16.03.26 

09:00 Téinten: Masso p Meenung (M4). 

 

Dënschdeg, 17.02.26        (Hl. Patrick, + ëm 461 & 

     Hl. Gertrud vu Nivelles, + 659) 

17:00 Bruch: Krankesalbungsfeier fir all krank an eeler Matchrësch- 

           ten, als Virbereedung op Ouschteren. 

 

Mëttwoch, 18.03.26   (Hl. Cyrill vu Jerusalem, + 386) 

Kee Gottesdéngscht an eiser Par! 

 

Donneschdeg 19.03.26       Héichfest vum hellege Jousef 
10:30 Biissen/Seniorenresidenz „Am Park“: Festmass als Stëftung fir  

          d’Verstuerwen vun der Famill Mersch. 

18:30 Sëll: Festmass als Sstëftung fir Wohltäter aus der fréierer Sëller Par  

          / Stëftung fir d’Vestuerwen vun der Famill Zoller-Schommer (Ka). 
    

Freideg, 20.03.26 

09:00 Bruch: Laudes a Mass fir d’Verstuerwen vun der Famill Santer- 

          Liefgen a fir Abbé Paul Emeringer. 

          Uschléissend: eucharistesch Ubiedung (bis 10:00 Auer). 

 

Samschdeg, 21.03.25 

09:00 Bruch/Parzenter: Éischtkommiounskatechees (CATE-Ko) (bis  

           12:00 Auer). 

16:30 Bruch: Beichtgeleeënheet / Confessions (bis 17:00 Auer). 

 

 

 

 

 

 
Foto: Christiane Raabe / pfarrbriefservice.de 

5. Sonndeg an der Faaschtenzäit A 
„Judica“ – (Ellesonndeg) 

 

Samschdeg, 21.03.26 

18:00 Biissen: Virowendmass als 1. Joermass fir André Schleich an 1.  

          Joermass fir Marie Madeleine Meiers / fir Josephine Van der  

          Weken Nols a fir Edgar Van der Weken. 

 

Sonndeg, 22.03.26 

09:00 Habscht: Gemeinschaftsmass op Meenung (MS). 

10:30 Bruch: Houmass op Meenung fir d’Par. 

11:45 Bruch: Kanner- a Familljemass op Meenung (M5). 

17:00 Téinten: Eucharistesch Ubiedung (bis 18:00 Auer). 

Kollekt fir de Faaschtenaffer „partage.lu“! 

 

 

 
Foto: Klaus Herzog / pfarrbriefservice.de 

Méindeg, 23.03.26   (Hl. Turibio vu Mongroveja, + 1606) 

09:00 Téinten: Mass op Meenung (M6). 

19:00 Bruch: Eucharistesch Ubiedung fir d’Erneierung vun eiser Par mat  

          uschléissendem spirituellem Austosch. 

 

Dënschdeg, 24.03.26    
09:00 Bruch: Laudes a Mass op Meenung (M7). 

 

Mëttwoch, 25.03.26           Héichfest vun der Verkënnegung  
       vun eiser Här Jesus Christus 

09:00 Bruch: Festmass op Meenung (M8). 

 

 
Foto: Friedbert Simon / pfarrbriefservice.de 

Donneschdeg, 26.03.26  (Hl. Liudger, + 809) 

10:30 Biissen/Seniorenresidenz „Am Park“: Masso p Meenung (M9). 

18:00 Habscht: Rousekranzgebiet fir d’Erneierung vun eiser Par. 

 

Freideg, 27.03.26 

09:00 Bruch: Laudes a Mass als Stëftung fir Julie an Hilda Koedinger. 

          Uschléissend: eucharistesch Ubiedung (bis 10:00 Auer). 

 

Samschdeg, 28.03.26 

16:30 Bruch: Beichtgeleeënheet / Confessions (bis 17:00 Auer). 

 

 
Ufank vun der Karwoch 

Pällemsonndeg A 
Anzuch vun eiser Här Jesus Christus an d’Stad Jerusalem 

 

Samschdeg, 28.03.26 

18:00 Biissen: Virowendmass – mat Pällemwei – fir d’Verstuerwen vun  

          de Familjen Petry-Weiler an Zimmer-Kellen. 
 

An dëser Nuecht gëtt d’Auer eng Stonn zréck op d’Summerzäit gestallt! 
 

Sonndeg, 29.03.26 

09:00 Habscht: Gemeinschaftsmass – mat Pällemwei – op Meenung  

          (M10). 

10:45 Bruch: Pällemwei am Hall vum Parzenter, uschléissend Pällem- 

          prëssessioun an d’Parkierch a Kanner- a Familljemass op  

          Meenung fir d’Par. 

17:00 Téinten: Eucharistesch Ubiedung (bis 18:00 Auer). 

Kollekt fir eis Kierchen a fir eis Par! 

Aus eiser Par… 
 

Aus eisen Dierfer: 
 
 

Biissen:  
• Nodeems virun enger Zäit duerch Vandalismus ee Käerzestänner futti 

gemaach an eis Afferstäck opgebrach goufen, hu mer ëmgekuckt, fir 
sëcher Afferstäck ze kréien. Déi goufen elo geliwwert, esou datt – wann 
se montéiert sinn – mer erëm ufänke kënnen, virum Muttergottesaltoer, 
dem Häerz-Jesu-Altoer a virun der Fatimastatu erëm Votivkäerzen 
hinzestellen, fir datt déi Gleeweg erëm Käerze brenne kennen. 

 
Bruch:  
• No zwanzeg Joer waren d’Këssen op de Kierchebänken nët méi ze 

gebrauchen: de Schaumgummi war futti, de Stoff verdréit an d’Këssen si 
nët méi richteg leie bliwwen. Duerfir hu mer an der éischter 
Februarwoch nei Këssen fir eis Bänke kritt, fir datt déi Gleeweg och 
weiderhinn bequem sëtzen. Well dat ee Käschtepunkt vun 4.536,10 € 
ass, géife mer eis iwwer all finanziell Hëllef freeën: IBAN LU51 1111 
0414 7960 0000 (FE26 – Helperknapp). 

 
Sëll:  
• Nodeems eis Kierchenheizung am Februar 2023 duerch ee Sickerbrand 

fitti war, a mer mat elektrëschen Heizungskanounen depanéiert goufen, 
ass eis Kierch elo un dee neie Fernwärmesysteem vun der Gemeng 
ugeschloss ginn. Merci der Sëller Gemeng fir dës Aarbechten. 

• Mir hunn eng kleng Sakristei, ëmsou méi wichteg ass et, datt se gutt 
ageriicht ass. Mat Hëllef vu Bénévollen konnte mer eis Schief esou 
ëmbauen, datt de Stauraum méi grouss ginn ass, an eis Sakristei optimal 
benotzt ka ginn. Doduerch kënne mer an der Zukunft och de 
Kiercheraum entlaaschten, wat eiser architektonesch wäertvoller 
Kierch zegutt wäert kommen. Ee Grousse Merci dem Hervé, dem 
Jesmond an dem Katarína fir hiert Plangen an hier Ëmsetzung. Sou gëtt 
eis Basilika nach méi schéin. 

Massintentiounen: 
 

An alle Kierchen a Kapellen kënnen och weiderhinn Masse gefeiert ginn, 
wann eng Ufro do ass a Leit dës Masse matfeieren. Et ass esou, datt ganz 
wéineg Massintentiounen bestallt sinn, also keng Demande do ass. Masse 
kann ee feieren fir Verstuerwener, fir déi Lieweg, awer och fir bestëmmten 
Uläss. Grad an deene Kierchen, wou keng Sonndesmassen méi gefeiert 
ginn, kënne vu méindes bis samschdes Masse gefeiert ginn (och samschdes 
owes no der Biisser Mass), wann eng Demande do ass (bestallte 
Massintentiounen) a Leit, déi sech ëm d’Propretéit an den Entretien 
vun eise Kierchen a Kapelle këmmeren, esou datt och würdeg 
Gottesdéngschter kënnen ofgehaale ginn. 

 
Pällem: 
 

Pällemsonndeg feiere mer zu Bruch mat enger Pällemprëssessioun. 
Nodeems de Pällem am Foyer vum Parzenter geseent gëtt, gi mer an enger 
Pällemprëssessioun – mat Jesus an Iesel – eriwwer an d’Parkierch, wou eng 
Familljemass gefeeiert gëtt. No der Mass bleiwe geseente Pällemstreich an 
der Kierch, esou datt jiddereen, dee geseentene Pällem wëll, zu Bruch an 
der Kierch Pällem fënnt. 
 
Pilgerfaart op Kevelaer bei d‘Tréischterin 
 

An Zesummenaarbecht mat dem Ostdekanat mecht eis Par eng Pilgerfaart 
op Kevelaer bei d’Bildchen vun der Tréischterin am Leed, an zwar vum 14. 
Bis den 18. September 2026. Weider Informatiounen kommen am nächste 
Parbréif no. 
 
Rousekranz: 
 

Zu Bruch an zu Habscht gëtt reegelmässeg de Rousekranz gebiet. Et wier 
och ee wichtegt Zeechen, wa mer och an all deenen anere Kierchen 
Leit géife fannen, déi de Rousekranz zesumme biede géifen, grad an 
deene Kierchen, wou nët esou vill Gottesdéngschter kënne gefeiert ginn. Et 
ass esou wichteg, datt erëm méi gebiet gëtt. An et wier een Zeechen, datt 
eis Kierchen nach gebraucht ginn. Duerfir een Appel grad un déi Leit, 

deenen esou vill un eise Kierchen a Kapelle läit, sech ze engagéieren, datt 
eis Kierchen a Kapellen och weiderhinn als Gotteshaiser gebraucht ginn, 
wou gebiet gëtt. „Wo zwei oder drei in meinem Namen versammelt sind, da 
bin ich mitten unter ihnen.“ (Mt 20,18). Schéi wier et, wann eis 
Duerfcommunautéiten zesummen an hiere Kierchen a Kapellen biede 
géifen. 

 
Ubiedung vum allerhellegsten Sakrament: 
 

An eiser Péiter-a-Paulkierch zu Téinten hu mer an der Sakramentskapell 
ee wonnerschéinen Tabernakel, deen een opmaache kann, fir dann an 
enger Fënster dat Allerhellegst ze gesinn an unzebieden. Jiddereen kann 
heihinner kommen, fir mat dem eucharisteschen Jesus ee Moment ze 
verbréngen. D’Téintener Kierch ass all Dag op vun 8 bis 19 Auer. Et brauch 
ee just an de Chouer ze goën, wou op der rietser Säit d’Sakramentskapell 
ass. Et däerf ee roueg den Tabernakel opmaachen, fir Jesus Christus 
unzebieden. Häerzlech Invitatioun! 
 

Zu Bruch ass freides no der Mass och ee Moment vun Ubiedung vum 
allerhellesten Sakrament. Natierlech kann an alle Kierchen – wou d’éiweg 
Luucht eis d’Realpräsenz vu Christus am Tabernakel uweist – do virdru 
gebiet ginn! 

Firmung 2026/27 

 
 D’Sakrament vun der Firmung ass eng wichteg 
Etapp am Liewe vun engem Chrëscht. Et bedeit fir 
dee jonke Chrëscht, säi perséinleche Glawen nei ze 
entdecken an ze verdéiwen. Dowéinst ass 
d’Virbereedung op d’Firmung ee wichtege Schratt 
um Glawenswee. Mat der Firmung (nodeems een 
d’Daf an d’Kommioun empfaangen huet) huet de 
Chrëscht déi dräi „Initiatiounssakramenter“ 
empfaangen, gët an der Kierch also „groussjäereg“. 
Duerfir gët duerch d’Salbung mam Chrisam d’Gow 
vum Hellege Geescht, déi ee bei der Daf kritt huet, 
besigelt a bestätegt, ee fir allemol. A vun dësem 

Geescht soll sech de Chrëscht a sengem Liewen, awer och an der Gemeinschaft 
vun der Kierch leede loossen. 

 
Wichteg Bemierkung: 

• De Firmkandidat soll virum 31. Dezember 2011 gebuer sinn; 

• Als mündege Chrëscht soll een zesummewuessen an d’Kierch ganz 
konkret erfueren. Duerfir ass et wichteg, aktiv un de Virbereedungen 
deelzehuelen; 

• Selbstverständlech gehéiert dozou och daat reegelmässegt 
Matfeieren vun der Sonndesmass. 

 
D’Firmvirbereedung, déi sech iwwer ee Joer streckt, fänkt un, wa mer genuch 
Kandidaten fir ee Grupp zesumme kréien. 
 
Umeldungen ginn entgéintgeholl am Parsekretariat: 

 
aischdall-helpert@cathol.lu 

 
Eréischt, wa mer ee Grupp op d’Bee gestallt hunn, kënne mer plangen, mat der 
Virbereedung ufänken an een Termin fir d’Firmung am Bistum ufroën. 

                                                        Relatio Anni 2025 
Aus de Parregësteren… 

 
1. Duerch d’Sakrament vun der Daf goufen 35 nei Chrëschten an eis 

chrëschtlech Pargemeinschaft opgeholl: 
 

Äischen:  7 
Biissen:  4 
Bruch:  15 

Habscht:  6 
Sëll:   1 
Téinten:  2

2. 30 Kanner aus eiser chrëschtlecher Pargemeinschaft hunn 
d’Sakrament vun der Eucharistie (feierlech Éischtkommioun) eng 
éischte Kéier feierlech empfaangen an der Kierch zu Biissen, den 28. 
Juni 2024. 
 

3. Am Joer 2024 war keng Firmung an eiser Par. 
 

4. 4 Koppelen si vereenegt ginn duerch d’Sakrament vum Bestiednis: 
 

Äischen:  2 Biissen:  2 
 
5. 57 Chrëschten sinn an eiser Pargemeinschaft zréckgaangen an 

d’Éiwegkeet bei Gott, mam Seegen vun der Kierch (hei sinn nëmmen 
déi vermierkt, déi an eisen Dierfer eng kierchlech Begriefniszeremonie 
haaten): 
 

     Äischen:   7 
Béiwen/Atert:  7 
Bëschdref:   1 
Biissen:   15 
Biissen (Bëschkierfecht) 2 
Bruch:   4 

Habscht:   7 
Huelmes:   3 
Kaalmes:   0 
Sëll:    4 
Simmer:   3 
Téinten:   3 

6. Op hieren eegene Wonsch hunn hu 3 Chrëschte gefroot, fir aus der 

kathoulescher Kierch offiziell auszetrieden: 
 

Bëschdref:   2 
Bruch:   1 
Habscht:   1 

 
 

 
Am Total haate mer fir d’Joer 2025: 130 Inscriptiounen! 

 
Am Vergläich: 
 
  2017 2018 2019 2020 2021 2022 2023 2024 

Dafen: 61 70 56 29 50 61 44 37 

Éischtkommioun: 81 52 38 0 46 41 29 24 

Firmung: 4 23 28 0 14 0 0 11 

Hochzäiten: 10 7 10 1 4 9 4 4 

Begriefnisser: 52 61 62 51 60 58 60 60 

Austrëtter: 0 5 4 3 3 6 7 5 
 

  2025 

Dafen: 35 

Éischtkommioun: 30 

Firmung: 0 

Hochzäiten: 4 

Begriefnisser: 57 

Austrëtter: 4 

  

 



 
 

Boussfeier 
als Virbereedung op Ouschteren 

 

Karméindeg, den 30. Mäerz 2026 

um 18:30 Auer 

an der Parkierch zu Bruch 
 

(mat Méiglechkeet zum Empfang vum Beichtsakrament no der Boussfeier) 
 

Eng meditativ Feier fir Nozedenken a sech nei vis-à-vis vum Härgott 

opzestellen. Häerzlech Invitatioun! 
 

 
 

Invitatioun 
 

fir all eeler a krank Matmënschen aus der Par 

als Virbereedung op Ouschteren 

 

op eng Krankesalbungsfeier 
 
• Dënschdeg, den 1. Abrëll um 17:00 Auer an der Kierch zu 

Habscht. 

 

• Dënschdeg, de 17. Mäerz um 17:00 Auer an der Parkierch zu 

Bruch. 

 

• Gréngendonneschdeg, den 2. Abrëll um 10:30 Auer an der 

Seniorenresidenz „Am Park“ zu Biissen. 

Fachstelle Medien 



Parbréif 6/25 fir d’Wochen vum 22. September bis den 2. November 2025 

 



Par Äischdall-Helpert St-Willibrord 

 







 
 

 
Restaurant-Brasserie  

Am Hennesbau 
     15 c rue de la Fail   

L-9175  Niederfeulen 
    Tel.: 26 90 45 77  ou  

info@deklautjen.lu 
 
 
 

mailto:info@deklautjen.lu

